Grup Wakil Masyarakat Pulu Cocos (Keeling)

Pendaftaran Minat

Apa itu Grup Wakil Masyarakat?

Pelan Pengurusan Risiko Bahaya Pantai dan Penyesuaian (CHRMAP) melihat macam mana perubahan
pantai, banjir dan kenaikan batas laut mungkin memberi kesan kepada pulu-pulu kita dari masa ke
masa. CHRMAP sudah dikeluarkan pada bulan April 2026 dan boleh dilihat di website Department.

Grup Wakil Masyarakat akan berkongsi pengetahuan tempatan, membawa perkara yang penting bagi
masyarakat, dan membantu komunikasi antara masyarakat dengan Government tentang pilihan-
pilihan untuk mengurus perubahan pantai dan banijir.

Grup Wakil Masyarakat tidak membuat keputusan untuk Government atau Konsel. Grup ini
membantu Government dan Konsel memahami apa yang penting bagi masyarakat.

Macam mana cara mendaftar minat?

Kalau  kita  berminat untuk jadi ahli  Grup  Wakil Masyarakat, sila email
cocos.engagement@infrastructure.gov.au_sebelum 6 November 2026, dengan menjawab soalan-
soalan berikut:

1. Kenapa kita mau jadi ahli Grup Wakil Masyarakat?

Apa isu atau projek tertentu yang kita minati?

3. Apa kemahiran atau pengalaman yang kita ada yang boleh membantu Grup Wakil
Masyarakat?

N

Sila juga berikan umur, jantina, hubungan kita dengan Pulu Cocos (Keeling), contohnya sekarang atau
pernah tinggal di Home Island atau West Island dan sama ada kita mewakili mana-mana kumpulan
masyarakat atau bisnis. Keterangan ini membantu memastikan grup mempunyai ahli daripada
pelbagai latar belakang dan pengalaman.

Siapa yang boleh mendaftar minat?

Sapa-sapa saja dalam masyarakat boleh angkat diri untuk menjadi ahli Grup Wakil Masyarakat.

Kami mencari campuran ahli dari Home Island dan West Island, termasuk orang-orang tua dalam
masyarakat, orang dewasa, anak muda bawah 25 tahun, perempuan dan lelaki, wakil kumpulan
masyarakat, pandangan daripada servis tempatan/bisnis-bisnis dan penduduk pulu.

Apa yang terlibat sebagai ahli?

Grup Wakil Masyarakat akan berjumpa kira-kira tiga kali setahun.

Miting mungkin diadakan di Home Island dan West Island secara berasingan, terutama pada peringkat
awal.

Tanggal miting akan mengambil kira acara tempatan, urusan perjalanan dan acara budaya atau agama,
contohnya Ramadan.

Bantuan bahasa dan bantuan supaya semua orang boleh ikut serta akan disediakan kalau diperlukan.

Keahlian adalah secara sukarela dan tidak dibayar. Orang bawah 18 tahun juga boleh menyatakan

minat, tetapi persetujuan ibu bapa atau penjaga dan aturan keselamatan untuk anak mungkin
diperlukan.

Macam mana ahli akan dipilih?
Pendaftaran Minat akan dinilai berdasarkan hubungan dengan masyarakat Pulu Cocos (Keeling),
pengetahuan tempatan atau pengalaman yang berkaitan dan kemampuan untuk hadir dan

mengambil bahagian dengan cara yang menghormati orang lain.

Untuk keterangan lanjut, sila email cocos.engagement@infrastructure.gov.au

Peraturan dan Panduan Grup yang draf ada di muka surat seterusnya.

Peraturan dan Panduan Grup

Pelan Pengurusan Risiko Bahaya Pantai dan Penyesuaian untuk Pulu Cocos (Keeling)
(CHRMAP)

Grup Wakil Masyarakat (CRG)
October 2026

Ahli

Latar Belakang

Pelan Pengurusan Risiko Bahaya Pantai dan Penyesuaian (CHRMAP) ialah pelan jangka panjang yang
melihat risiko bahaya di kawasan pantai Pulu Cocos (Keeling).

Pelan ini menetapkan cara untuk mempertimbangkan tindakan dan penyesuaian yang mungkin
diperlukan pada masa akan datang.

Pelan ini mengenal pasti beberapa tindakan yang mungkin membantu Government dan badan-badan
berkuasa yang berkaitan dalam membuat perancangan dan keputusan pada masa akan datang.

Perancangan dan keputusan ini akan mengambil kira pandangan masyarakat, pengurus tanah dan
pihak berkuasa utama, berdasarkan keterangan dan analisis yang dikumpulkan dari masa ke masa.

Tentang Grup Wakil Masyarakat (CRG)
Tujuan

CRG ditubuhkan untuk membantu menyokong pelaksanaan Pelan Pengurusan Risiko Bahaya Pantai
dan Penyesuaian (CHRMAP).

Grup ini mengumpulkan orang daripada pelbagai bahagian masyarakat untuk berkongsi pengetahuan
tempatan, nilai masyarakat dan pandangan, serta membantu Government memahami perkara yang
menjadi keutamaan masyarakat apabila projek ini berjalan. CRG ialah kumpulan penasihat dengan
sehingga 30 orang ahli yang mewakili orang masyarakat, kumpulan dan pihak/organisasi yang
berkaitan yang tinggal, bekerja atau mempunyai hubungan yang kuat dengan Pulu Cocos (Keeling).



Peranan

CRG memberikan nasihat dan maklumat kepada projek tim dan agensi Government yang terlibat
dalam pelaksanaan CHRMAP.

Kumpulan CRG akan:

e berkongsi pengetahuan dan pengalaman tempatan;

¢ mengenal pasti perkara yang menjadi keutamaan dan kebimbangan Masyarakat;
¢ membincangkan peluang dan cabaran;

¢ membantu menyampaikan maklumat projek kepada masyarakat yang lebih luas;
e menggalakkan masyarakat mengambil bahagian dalam pelaksanaan CHRMAP.

CRG ialah Kumpulan memberi nasihat. Grup ini tidak membuat keputusan dan tidak menentukan
dasar Government.

Maklum balas, pandangan dan cadangan dari CRG akan disampaikan kepada tim projek dan pihak
Government yang membuat keputusan, melalui ahli pemerhati. Keterangan ini akan disampaikan
secara bertulis bila diperlukan dan melalui ringkasan pertemuan yang boleh dilihat oleh masyarakat.

Nasihat dari CRG akan digunakan sebagai salah satu sumber penting untuk memahami pandangan
masyarakat Pulu Cocos (Keeling), sama macam keterangan yang didapat melalui rundingan dengan
berbagai kumpulan dan pihak yang berkepentingan di pulu.

Keahlian dan Peranan Ahli

Keahlian akan cuba memastikan penyertaan yang seimbang antara Home Island dan West Island serta
pelbagai kepentingan dan pengalaman masyarakat.

Keahlian mungkin termasuk:

e Indian Ocean Territories Administrator

e Seorang Memba dari Konsel Pulu Cocos (Keeling)

e Dua wakil Grup Orang Tua

e Seorang wakil Grup Senior

e Seorang wakil Kebudayaan Pulu Kokos (PKPK)

e Seorang wakil CKl Islamic Council

e  Wakil daripada pihak lain yang berkaitan

e 8-12 orang wakil daripada masyarakat umum

e Dua orang wakil anak muda daripada golongan pelajar.

Ketua Pegawai Eksekutif Pulu Cocos (Keeling) sama wakil dari DITRDCSA dan DPLH (tim projek) akan
datang ke pertemuan CRG sebagai ahli pemerhati. Tim projek bertanggungjawab untuk mengatur dan
menyelaras projek pelaksanaan CHRMAP dan menjawab nasihat yang diberikan oleh CRG. Kalau Ketua
jemput, ahli tim projek boleh bagi maklumat dan menjawab soalan. Mereka tidak mengambil bahagian
sebagai ahli masyarakat dan tidak menentukan nasihat yang diberikan oleh CRG.

Pegawai Government, wakil Konsel dan pakar teknikal juga boleh datang ke pertemuan sebagai
pemerhati atau ahli sumber kalau pengetahuan atau kepakaran mereka berkaitan dengan perkara
yang dibincangkan.



Ahli yang berpotensi termasuk orang yang sudah mendaftarkan minat dengan tim projek untuk terus
terlibat dalam projek, serta orang yang boleh dikenal melalui rangkaian masyarakat yang sudah ada.
Proses pendaftaran minat secara terbuka juga boleh digunakan untuk mencari ahli tambahan.
Keahlian akhir akan ditentukan oleh tim projek.

Ahli mesti setuju untuk mengambil bahagian dalam CRG dan dapat memberikan masa yang
diperlukan, mengikut perkara yang dinyatakan dalam Peraturan dan Panduan (Terms of Reference)
ini.

Ahli CRG diharapkan untuk:

e Datang dan mengambil bahagian secara aktif dalam pertemuan CRG;

e Memberitahu Ketua kalau tidak dapat datang ke sesuatu pertemuan;

¢ Mewakili kepentingan dan pandangan masyarakat kalau mewakili satu kumpulan masyarakat,
atau menyampaikan pandangan sendiri kalau mengambil bahagian sebagai individu;

e Memastikan perbincangan tetap pada perkara dan agenda yang berkaitan;

e Menerangkan dengan jelas bila bercakap bagi pihak satu organisasi dan bila menyampaikan
pandangan sendiri;

e Berkongsi keterangan projek yang berkaitan dengan rangkaian masyarakat mereka kalau
sesuai; dan

e Mematuhi Peraturan and Panduan (Terms of Reference) ini.

CRG akan mempunyai sehingga 30 orang ahli. Ahli mesti memenuhi syarat berikut:

e Dapat memberikan komitmen untuk datang ke dua pertemuan pertama dan selepas itu terus
komited untuk pertemuan yang sudah dijadualkan sekurang-kurangnya tiga bulan lebih awal;

e Kalau tidak dapat terus menjadi ahli, dapat membuat serah tugas yang baik kepada wakil
masyarakat yang sesuai sebagai wakil sementara, atau, dengan persetujuan awal daripada
ketua atau tim projek, sebagai ahli tetap yang baru;

e Dapat menerima maklumat tentang pertemuan melalui email atau cara lain yang sudah
dipersetujui;

e Mempunyai kemampuan untuk memahami dan berkongsi keterangan dan isu projek, dengan
bantuan terjemahan yang sesuai kalau diperlukan;

e Mempunyai hubungan dengan masyarakat dan jiran-jiran mereka; dan

e Bersetuju untuk mematuhi peraturan dan panduan (terms of reference) ini.

Ketua
Ketua CRG ialah seorang yang tidak berpihak untuk bantu jalankan miting yang dipilih oleh tim projek.
Peranan Ketua ialah:

e Membantu memastikan miting berjalan dengan hormat dan berkesan.

e Kekal tidak memihak.

e Mengurus memihak sebenar atau yang mungkin dilihat sebagai berat sebelah.

¢ Memastikan semua orang mendapat peluang untuk bercakap.
e Membantu ahli CRG mengurus perbincangan yang sensitif.



Macam mana grup akan bekerja?

CRG tidak perlu bersetuju dalam semua perkara. Pandangan yang berbeza adalah penting dan boleh
disampaikan kepada pihak yang buat keputusan apabila sesuai.

Kalau terdapat perbezaan pandangan yang kuat, Ketua akan cuba menunjukkan kepelbagaian
pandangan tersebut dalam maklum balas kepada Government.

Ahli CRG juga digalakkan untuk berbincang dengan masyarakat secara lebih luas dan membawa
pandangan masyarakat yang berkaitan kembali kepada miting akan datang.

Ahli CRG diharapkan untuk menyampaikan maklumat dari kumpulan pihak berkepentingan yang
mereka wakili DAN pandangan dan pemerhatian mereka sendiri apabila mengambil bahagian dalam
CRG. Ini termasuk ahli yang mempunyai peranan profesional atau sebagai wakil yang dipilih. Ketua
akan mengingatkan ahli supaya menyatakan dengan jelas bila mereka bercakap bagi pihak kumpulan
atau organisasi mereka dan bila mereka bercakap sebagai individu.

Ringkasan pertemuan akan mencatat perkara-perkara utama yang dibincangkan, perkara yang
dipersetujui dan perbezaan pandangan yang penting. Kalau sesuai, ringkasan boleh menyatakan
bahawa sesuatu pandangan datang dari satu bahagian atau kumpulan tertentu dalam masyarakat
tanpa menyebut nama ahli secara individu.

Ahli pemerhati (CEO Konsel Pulu Cocos (Keeling) dan pegawai DITRDCSA dan DPLH), yang di tempat
lain disebut sebagai tim projek, boleh mengambil bahagian dalam pertemuan dengan memberikan
pengetahuan dan kepakaran profesional mereka apabila diminta oleh Ketua. Contohnya, untuk
menerangkan proses Government dan memberikan keterangan kepada CRG tentang aktiviti yang
sedang dijalankan. Mereka juga boleh bertanya soalan untuk mendapatkan penjelasan daripada Ketua
dan CRG. Nota — CEO Pulu Cocos (Keeling) akan menjadi ahli pemerhati, dan seorang wakil yang dipilih
akan bercakap bagi pihak Konsel Pulu Cocos (Keeling) sebagai ahli CRG.

Keahlian dan cara CRG menjalankan pertemuan akan mengambil kira dan menghormati keadaan
budaya Pulu Cocos (Keeling) yang unik serta perkara-perkara lain yang berkaitan. Pertemuan boleh
termasuk sesi berasingan di Home Island dan West Island, perbincangan dalam kumpulan kecil atau
cara lain yang membantu orang mengambil bahagian. Maklum balas tanpa nama dan penglibatan khas
dengan golongan anak muda juga boleh digunakan apabila sesuai.

Hasil daripada CRG akan disediakan untuk dilihat oleh masyarakat (lihat bahagian “Memberi
Maklumat kepada Masyarakat”).

Masa dan Berapa Kali Pertemuan Diadakan
CRG dijangka berjumpa kira-kira tiga kali setahun. Miting tambahan boleh diadakan jika diperlukan.

Tanggal miting akan ditetapkan lebih awal apabila boleh dan akan mengambil kira Ramadan, cuti
sekolah dan acara masyarkat.

Panduan Tingkah Laku
Ahli CRG mesti ikut peraturan dan panduan berikut:

e Hormat: Ancaman fizikal atau kata-kata dan bahasa yang kasar tidak akan diterima.



e Bincang dengan cara yang membina: Dengar apabila orang lain bercakap dan jangan bercakap
menutup suara orang lain. Bawa isu dan cadangan penyelesaian bersama-sama.

e Berkerja dengan berkesan: Sampaikan pandangan dengan ringkas dan jelas. Bantu grup ikut
agenda dan masa yang ditetapkan.

e Jujur dan terbuka: Kita tidak perlu jadi mahir untuk mempunyai pandangan. Tidak apa kalau
kita tersilap atau perlu membetulkan sesuatu dengan cara yang hormat.

o Sokong kumpulan: Pastikan semua orang mendapat peluang untuk bercakap dan pandangan
yang sama serta berbeza direkodkan dengan adil.

o Kerahsiaan: Keterangan yang dianggap rahsia tidak boleh dikongsi di luar kumpulan tanpa
kebenaran.

Tadbir Pengurusan

¢ Kuasa membuat keputusan: CRG berperanan sebagai kumpulan yang memberikan nasihat
dan bukan badan yang membuat keputusan.

e Bilangan ahli untuk pertemuan: Tidak ada bilangan minimum ahli yang diperlukan untuk CRG
mengadakan pertemuan atau memberikan nasihat. CRG juga tidak perlu mencapai
persetujuan semua ahli atau keputusan berdasarkan majoriti tetap tentang perkara yang
dibincangkan.

e Sub-committee: CRG boleh membentuk sub-committee untuk membincangkan perkara
tertentu dan kemudian melaporkan kembali kepada semua ahli CRG. Contohnya, perkara
khusus untuk satu pulu atau kumpulan berdasarkan minat tertentu untuk membantu
perbincangan teknikal.

¢ Kehadiran: Ahli diharapkan untuk hadir di semua pertemuan CRG dan pertemuan sub-
committee yang mereka sertai. Kalau tidak dapat hadir, mereka mesti memberitahu Ketua.

e  Privasi: Nama dan keahlian kumpulan ini akan tersedia untuk masyarakat, tetapi keterangan
hubungan ahli tidak akan dikongsikan. Ahli boleh berkongsi maklumat hubungan mereka
sendiri tetapi tidak boleh berkongsi maklumat hubungan ahli lain.

¢ Menyelesaikan perbezaan: Perkara yang belum dapat diselesaikan dan pandangan yang
berbeza akan dicatat dan diberikan kepada Projek Tim. CRG tidak perlu menyelesaikan setiap
perbezaan pandangan.

e Pelaturan dan Panduan: Pelaturan dan Panduan yang dicadangkan ini akan dibincangkan dan
dipersetujui pada pertemuan pertama CRG. Pelaturan dan Panduan akan dikaji semula bila
diperlukan dan boleh diubah selepas berunding dengan CRG dan Projek Tim. Sebarang
perubahan kepada Pelaturan dan Panduan mesti diumumkan kepada masyarakat dalam masa
satu minggu selepas perubahan itu diluluskan.

e Bayaran: Ahli CRG tidak akan menerima bayaran untuk menghadiri pertemuan.

Kepentingan yang Bertentangan

Pada awal setiap pertemuan, Ketua akan memberikan peluang kepada ahli untuk menyatakan kalau
mereka mempunyai kepentingan yang bertentangan yang sebenar, yang mungkin dianggap sebagai
kepentingan yang bertentangan, atau yang mungkin berlaku. Ketua akan menentukan tindakan yang
perlu diambil oleh ahli untuk mengurus kepentingan yang bertentangan tersebut.

Memberi Maklumat kepada Masyarakat
Ringkasan dan hasil daripada setiap pertemuan CRG akan disediakan untuk dilihat oleh masyarakat

selepas setiap pertemuan. Ini termasuk melalui Government Australia, Konsel atau saluran
masyarakat lain yang telah diluluskan.



Hasil pertemuan akan dilaporkan tanpa menyebut pandangan ahli secara individu. Cadangan agenda
untuk pertemuan seterusnya juga akan diumumkan pada masa yang sama.

Media dan Komunikasi
Nota — Ini termasuk media biasa, media sosial dan saluran komunikasi awam yang lain.

e Ahli hendaklah mengelakkan membuat komen secara terbuka tentang perkara yang sedang
dipertimbangkan oleh CRG dengan cara yang boleh menjejaskan proses rundingan atau
membuat orang menganggap bahawa keputusan sudah ditentukan lebih awal.

e Ahli berhak mempunyai dan menyampaikan pandangan mereka sendiri, tetapi tidak boleh
menyatakan bahawa pandangan tersebut adalah pandangan CRG kecuali mereka diberi kuasa
untuk berbuat demikian.

e Ahli tidak boleh menyatakan bahawa mereka bercakap bagi pihak CRG kecuali mereka diberi
kuasa untuk berbuat demikian.

e Ahlitidak boleh menyebut atau mengaitkan pandangan atau komen tertentu kepada ahli CRG
yang lain secara terbuka.

e Pertanyaan daripada media tentang projek hendaklah disampaikan kepada DITRDSCA.

e Maklumat projek yang sulit tidak boleh dikongsikan kepada orang ramai.

